
					Halaman ini tervalidasi
128  Moelain oedji kegagahan.

 Barisan Toerki diriken koeboe-koeboe jang tegoe di tepi sebla Oetara soengi Donau aken menoenggoe datengnja soldadoe bantoean dan menoenggoe prenta-prenta lebi djaoe dari Stamboel, sablonnja madjoe ka satoe tempat, di mana ada berdiam bebrapa barisan Rus dan di mana pendoedoeknja kaoem Christen ada sapeket dengen orang Rus.

 Mohamed Ali soeda toeroet menjebrang di soengi Donau dengen oendjoek ia poenja gaga brani. Di waktoe pagi ia preksa ia poenja bouljouk (compagnie), jang njata tiada koerang satoe apa. Kamoedian ia bawa barisannja dari Widdin liwat di sawa-sawa teroes ka tepi soengi Donau. Dari kiri kanan ada berdjalan bebrapa barisan Toerki jang toeroet dalem ini penjerangan. Di sebrang soengi ada banjak koeboe-koeboe orang Rus, dari mana soeda dikasi toeroen oedjan pelor.

 „Di sana ada tempatnja orang Rus dan di sitoe djoega kita orang moesti dateng," kata Mohamed Ali sambil angkat pedang dan oendjoek koeboe-koeboe moesoenja.

 „Allah membri berkah pada Padisha!" menjaoe ia poenja soldadoe-soldadoe dengen goembira. „Kita orang nanti pergi ka mana djoega djoeng-djoengan kita prenta!"

 Dengen pelahan dan ati-ati balatentara Toerki toeroen di soengi dan selaloe memandang ka itoe koeboe-koeboe, di mana ada berkibar bendera bendera Rus. Itoe soldadoe-soldadoe pegang

